
1 Rika čaruje

Pered burkom tekla 

barz ša ponahľala,

žeby solodkom vodom

more pohlaskala.

Po burki soj samy

kery narobila,

tu zemľu pidryla

a tu strim zvalila.

Teper už ša neponahľat

svijtok spomaľuje,

bo solena voda

v mori nesmakuje.

Ale teči musit

taka jej uloha,

i solenomu morju

solodkosti treba.

Do morja ša vlivat

rybky jej čekajut,

vodu solodeňku

radi rybky majut.

Dakotry i z morja

kori mnom plavajut,

bo solenou vodu

v mori neznašajut.

Darmo že ja znam

dobri čarovati,

šytky rybky z morja

nehodnam zobrati.

Jem ošpivovana

jem i proklinana,

no pri burki sila

moja nesputana.

A tak sobi teče

už ša neponahľat,

pomaly dale zajde

otim dobri znat.

Barz veliku silu

privoda mi dala,

neraz ľuďom škody

veľom napachala.

Keby burky nebyli

bym nevyčiňala,

spokijni bym sobi

do morja stikala.
Ja zato nemožu

todi rozum traču,

što jem napachala

i ja neraz plaču.

I Vy ľude tak jak ja

čuda narobite,

ani ša dakotry

za to nehaňbite.

2 Holodnoho nakormiti
Nakormijme holodnoho

žeby nebidoval,

každyj je holodnyj

ked neobidoval.

Na šviti iši veľo
Ľudi holoduje,

každyj človek denni

isti potrebuje.

Žeby diti maly.

Syty se lihali,

mamo jem holoden

žeby nekričali.

S porožnim žaludkom

neide robota,

na človeka prichodit

velika slabota.

Taky krajiny na šviti

do teper iši mame,

ale jak možeme

už im pomahame.

Taka ochota midži ľudmi

mala by trimati,

chudobnomu v bidi

treba pomahati.

De ša holoduje

tam ša zle gazduje,

tam nespravodlivosť

do teper panuje.

Mali by zme sobi

už uvedomiti,

chudoby na šviti

treba ša zbaviti.
3 Prameň

S pid nevelikoj skaly
dva prameňi vytikajut,

v drahi menša skala

ta ša rozchodžajut.

Jak skalu obyjdut

znovu ša stričajut,

spolu už maleňkym

jaročkom stikajut.

Tečut sobi spolu

pomidži kamiňa,

pered nimi ležyt

vekša prehlbina.

 Do toj prehlbiny

už prudko padajut,

malyj vodopadik

už soj vyryvajut.

 Voda ša tam pinit

skalky odmituje,

jak malyj potičok

už lisom čaruje.

Už z daleka čuti

jak šumit vodapad,

krasnyj dar prirody

každyj ho mat rad.

 Pomidži kamiňa bile

pstruhy vyskakujut,

Lovjat sobi mušky

što tam politujut.

Tot potičok malyj

Lisom soj putuje,

raz do liva, raz do prava

sobi odbočuje.

Do sela už teče

jak rička melaňka,

jak krištal je voda

taka je čisteňka.

Možete jej piti

i ša okupati,

taku čistu vodu

treba pohledati.
4 Lasku pro každoho

Zakoreň ša lasko

do serdečka moho,

žebym dobre slovo

mala pro každoho.

Jak ša zakoreniš

zlo už tam nepride,

otvorene serce

pro každoho bude.

Najvece tym rozdam

što ňa vychovali,

od maleňka oňa

dobri ša starali.

Ked najdu miloho

i jomu zostane,

bude rad že dobru

frajirku dostane.

Svoju Lasku diťom

budeme davati,

tak jak nas rodiče

budeme chovati.

Do svojich serdečok

zlo už nepustime,

bo lem dobro, lasku

v serdečklach nosime.

Naj zlo sobi ide

tam de ša mu vodit,

bo v našych serdčkach

dobri nepochodit.

Taku lasku jak my

v serdečkach mame,
taku lasku virnu

každomu želame.

Žeby zlo na šviti

už nepanovalo,

do pekla temnoho

žeby sa pobralo.

Pak na cilim šviti
lem laska zostane,

každyj tiko choče

tiko jej dostane.

5 Osamotena loďka

Seredinom riky

mala loďka plavat,

nikoho nevidno

lem prud jej pohaňat.

Jak ša ona sama

na vodu dostala,?

od berehu sama

ša neodvjazala.

Ked dachto odvjazal

čom jej nevesluje,?

de lem tota loďka

sama soj smeruje.

Ku berehu jej nese

štoskaj zaplakalo,

žeby dake ďiťa

u ti lodki plavalo?

Ľude što na blisku

košyk tam zbačili,

povitu ditinu

v košyku vidili.

To ono chuďatko

v ti loďki plakalo,

každyj rozdumuje

jak ša tam dostalo.

Ku berehu loďku

chlopi priťahnuli,

dva maleňky očka

z košyka smotrili.

Što to byla za matir

že take zrobila,?

ditinu zahynuli

na vodu pustila.

 Dobry ľude ša našli

ďiťa vychovali,

kotra byla jej mama

už ša nedoznali.

Taky smutny veci

často ša stavajut,

nechoteny diťi

od sebe davajut.
6 Robota

Ne tot šťastnyj človek

kotryj špekuluje,

ale tot kotryj ša

z roboty raduje.

Špekulant lem hledat

dobri zaplačenu,

špekuluje i todi

ked soj hledat ženu.

Žeby byla krasna

paradna chodila,

žeby na paradu

sama zarobila.

I vin by ša chotil

Lem se paraditi,

na paradu dvoch

treba zarobiti.

Ked ša zyjdut dvoje

što tak rozdumujut,

nikda na paradu

soj nenagazdujut.

Lem čestna robota

je zaklad žyvota,

dobri ša nam darit

lem ked je ochota.

Što nezname robiti

ta tam ša nepchajme,

lem svoho remesla

pevni ša trimajme.

No nekaždyj dnes

už poctivo makat,

bohatstvo za každu cenu

veľo ľudi lakat.

Tomu što zarobit

často zavidime,

že poctivo robit

to už nevidime.

7 Falošna laska

Za lis zeleneňkyj

zachodit solnečko,

už ňa tak za milom

nebolit serdečko.

Ked ňa zochabila

strašňi ňa bolilo,

ani ša mi žyti

pro ňu nechotilo.

No sklamana laska

už perebolila,

na jej misce druha

virna nastupila.

Už mi serce bije

jak pered tym bilo,

na falošnu lasku

už davno zabylo.

Nelem Laska sklame

ked to nečekame, 

v žyvoti sklamana

šelijaky mame.

Se ša dašto stane 

ked to nečekame,

ne šytky v žyvoti 

radostny dni mame.

Za falošnom laskom 

netreba smutiti, 

bo lem virna može 

serdečko zahriti.

I horšy sklamaňa 

žyvot nam prinasat,

no ne každyj z nas 

jednako ich znašat.
Dakoho za laskom 

dovho serce bolit, 

a dachto zabude 

skoro perebolit
8 Dražka mramorova

Chodil jem ku mili 

prez Lis javorovyj, 

Ľude ho volali 

i lis mramorovyj.

Stojala tam skala 

byla mramorova, 

trebalo obchoditi 

skalu dookola.

A tak totu skalu

Ľude obchadžali, 

kamaraťa moji 

barz ňa ľutovali.

Pomaly zme totu 

skalu rozbivali, 

dražku mramorovu 

zme tam zbudovali.

I Oni v tim seli 

mali frajiročku, 

zrobili zme z mramoru 

tam rivnu dražočku.

Pro krasny divčata 

to ša oplatilo, 

dobri po dražočki 

tam ša nam chodilo.
Najkrajšy divčata 

zo sela zme žali, 

zo sela paribci 

ša na nas hnivali.

Neraz zme ša z nima 

po chlopsky pobili, 

že divčata ich nechcut 

potim pochopili.

Do našoho sela 

začali choditi, 

začali ich našy 

divčata zvoditi.

My im nebranili 

frajirky zme mali, 

na dražki z mramoru 

se zme ša stričali.
9 Nezabyvaj
Najkrajšyj na šviti 

je naš rodnyj kraj, 

i ked žyješ v čudžim 

na svij nezabyvaj.

Tu zme ša rodili 

tu žyje rodina, 

zapustili zme v nim 

hluboke koriňa.

Z pokoliňa na pokoliňa 

v tim kraju žyjeme, 

spominajme na ňoho 

i ked odyjdeme.

Se mame ku komu 

tu ša nevertati, 

aj ked nam nežyjut 

už otec i mati.

Braťa, sestry, rodina 

iši tu zostali, 

ostali divčata 

što zme radi mali.

Ostali kamaraťa 

každyj kutik znamyj, 

koli ša tu verneš 

se budeš vitanyj.

Rodnyj krak prirosnul 

ku sercu každomu, 

zato tu neideš 

do čudžoho domu.

Nenahradit čužij kraj 

nikda domovinu, 

i ked maš založenu 

tam svoju rodinu.

Može moji slova 

serca Vam raňali, 

ja lem choču žeby steho 

z laskom spominali.

Žeby ste nezabyli 

de ste ša rodili, 

žeby ste ša za reč 

svoju nehaňbili.
10 Bosorky

Kazdyj rik na Lveiju 

velike šveto majut, 

zo švita najlipšy 

spolu ša schodžajut.
Što slabo bosorjat 

tam ša nedostanut, 

pozvankom najlipšych 

soj tam pozyvajut.

Zašidajut jak v parlamenti 

tyž ša tam hadajut, 

jedna pered druhom 

čary predvadžajut.

Miňat ša na žaby 

hadiv, krokodily 

v parlamenti znajut 

narobiti divy.

Zo šefky parlamentu 

urobľat somara 

zato v parlamenti 

somarina sama.

Majut svojich ministriv 

jak džviri vypadajut, 

i ich do parlamentu 

sem tam predvolajut.

Kotryj ša im nepačit 

zmiňat mu podobu, 

znat, že bude vladnul 

lem korotku dobu.

Dakoli do parlamentu 

na mitlach litali, 
teper sobi špecialy 

šytky objidnali.

Šelijaky podoby, mena 

najvyšomu dali, 

odvolati do teper 

ho nedokazali.

Čom by soj nedovolili 

znajut čarovati, 

slabšy bosorky možut 

na mitlach litati.

11 Klamati ša neoplatit

Tot chto klame druhych 

klame i sam sebe, 

veľo neprijateliv 

mat okolo sebe.

Neoplatit ša nikda 

druhoho klamati, 

do oči se treba 

pravdu povidati.

Nepravdu každomu 

raz ša preukaže, 

takyj človek v žyvoti 

veľo nedokaže.

Z klamstvom večur lihat 

z klamstvom rano stavat, 

kruty rany za klam 

od druhych dostavat.

Človek kotryj druhomu 

se lem pravdu kaže, 

tot v žyvoti veľo 

dobroho dokaže.

Nehryze ho svedomja 

že dakoho sklamal, 

s pokijnyj z posteli 

rano bude staval.

Posmotrit ša priamo 

každomu do oči, 

zato sobi spit 

i spokojni v noči.

Klamar priamo neposmotrit 

nikomu do oči, 

mat nedobry sny 

nespokijnyj v noci.

Svedomja ho nehryze 

klamstva vydumuje, 

mat radisť, že druhym 

bolisť sposobuje.

No i takych ľudi
midži sobom mame, 
denno denni v žyvoti 
ša z nima stvičame.
12   Zostaň z nami lasko
Chto nepoznal lasku 
nepoznal ani žaľ 
bez Lasky na šviti 
nežyl ani kraľ.

Denni slovo Laska 

často spominame, 

veľo raz nevivnu 

Lasku prokliname.
Už veľo basnikiv 

Lasku ošpivalo, 

bo toj lasky virnoj 

na šviti barz malo.

Od lasky rodičovskoj 

ku Laski k bližňomu, 

Laska radisť prinašat 

ale nekaždomu.

Ked nas Laska sklame 

serdečko nas bolit, 

smutok nas perejde 

rana ša zahojit.

Dachto je sjklamanyj 

dachto ša raduje, 

Laska soj na šviti 

jak choe panuje.

Dvoje Ľudi zviaže 

abo ich rozvjaže, 

veľo raz nemožne 

lem Laska dokaže.

Ťažko by ša žylo 

keby jej nebylo, 

bez Lasky ani Ľudstvo 

by ša nestvorilo.

Ostaň Lasko jaka jes 
bo ťa radi mame, 
aj ked ťa dakoli 
barz dovho hledame.

No ked ťa najdeme 
už ťa nepustime, 
až do smerti Lasko 
v serci ťa nosime.

Amorovym šipom 
možeš nas trafľati, 
serdečko ša zato 
nebude hnivati.
13   Oklamana paradnica
Poschodžali ša na seli 

do korčmy paribci, 

chceli ša pomstiti 

Ti paradni divci.

Paradna i pišna 

jak pava chodila, 

ale ani z jednym 

v seli nechodila.

Zo sela paribci 

ša ji nepačili, 

no ani z druhych sil 

za ňom nechodili.

Chotila len špivaka 

dakoho znamoho, 

no abo dakoho 

herca filmovoho.

Napisali pismo 
barz zamilovane,
jednym znamym hercom 
bylo pidpisane.

Žeby prišla v nediľu 
bude ju čekati, 
niže sela na mosti 
chce soj rande dati.

Niže mosta v nediľu 
paribci ša kupali, 
že tam pride paradnica 
na sto percent znali.

Z daleka kračala 
lem ša obzerala, 
nikoho na mosti 
iši nezbadala.

Na hodinky smotrila 
dovho tam čekala, 
ale herca slavnoho 
ša nedočekala.

Može čekaš herca? 
na ňu zavolali, 
odpovila žeby ša 
o ňu nestarali.

Paribci od šmichu 
po vodi skakali, 
že tak paradnicu 
pišnu oklamali.
14   Poradovnik
Ty mene pidvela

Ty ňa oklamala, 
čom jes tam neprišla 
de jes sľubovala.

Ja Tebe tam čekal 
a Ty tam neprišla, 
što za šalenota 
na rozum Ti prišla.

Nelem Tebe jem pidvela 
vece ich čekalo, 
na Tebe mi Janču 
času nezostalo.

Až pjatero ste ňa 
v tot večur čekali, 
chybu jem zrobila 
Janču v kalendari.

Jakoskaj datumy 

ša mi pomišali, 

že na poradovnik 

tak ste ša dostali.

Ďakuju Ti Hančo 

že jes ša priznala, 

od teper ňa bude 

už druha čekala.

Nechoču ja vece 

taku podvodničku, 

što stritnuťa vede 

na poradovničku.

Teper jem pochopil 

što to z Tebe bude, 

na poradovniku meno 

moje už nebude.

Žeby ša datumy

Ti už nemišali, 

pošľu ja Ti štiri 

novy kalendari.
15   Trestajme zlodijiv
Ľude krali, kradut 

i budut kradnuti, 

kradežov dakotry 

choťat zbohatnuti.

Neličitelna choroba 

dakotrych morduje,

tot što nikda nekral 

i tot raz sprobuje.

Do vezenskoj cely 

takych posylajut, 

tam nič neukradut 

kus soj pokij dajut.

Dakotrych vyličat 

krasti perestanut, 

no dakotry i tam 

na kradež dumajut.

Dumajut jak vyjdut 

de by što ukrali, 

bo vezensky liky 

na nich nezabrali.

Dakotrym ša darit 

dakotrych poimajut, 

do veznici jak domu 

nazad ša vertajut.

Dakoli za kradež 

prisniše trestali, 

odrizany ruky 

za trestim zostali.

Dneskaj kus posidit 

zajs krade de može, 

žeby vecej nekral 

trestaj Ty ho Bože.

Keby každoho zlodija 

zme označovali, 

na každim kroku 

by zme ich stričali.

Nit spravodlivosti 

na tim našim šviti, 

už zme krasti naučili 

našy maly diti.

Zakazany filmy 

denni pozerajut, 

tam toty zlozvyky 

jak z knižky čitajut.
16   Po slove jari
Ked kvitnut sneženky 

na našim chotari, 

oznamujut prichod 

vytuženoj jari.

Šnih iši kolo nich

Listočky otvorjajut, 

oni peršy kvitky 

što jar privitajut.

Solnečko iši neteple 

na nich ša ušmivat, 

i ptašok na loziňi 

už sobi zašpivat.

Zima pomaleňky 

jari ustupuje, 

zelena travička 

už ša ukazuje.

Pridut jarny vody 

špinu zimy zmyjut, 

gazdove na orbu 

už pluhy rychtujut.
Stromy do zelenoho 

už ša oblikajut, 

nešmilo Listočky 

zeleny puščajut.

I Ľude v jarnyj čas 

jak keby ožyli, 

naprijemnoj zimy 

dosť sobi užyli.

Priroda jak divka 

už vyparadžena, 

cila do zelenoho 

bude oblečena.

Šytko što tu žyje 

jari ša raduje, 

šadi dookola 

každyj upratuje.

Každyj deň tepliše 

teplyj dodžik padat, 

už jar vytužena 

prirodu ovladat.

17   Vyšmar staryj pipku
Vyšmar staryj pipku 
ťažko ša mi dychat, 
i mačka od smrodu 
pid pripeckom kychat.

Baba čitat molitvenik 
dido ťahat pipku, 
povno dymu ščipľavoho 
po cilim pribytku.

Kocur nevytrimal 
chtik už do komory, 
radše bude lovil

tam myšy potvory.

Klikal tam i mačku 
nechotila iti, 
že nemat naladu 
dnes myšy loviti.

Budeme obidvi 
do dida hučati, 
žeby pišol na dvir 
tot smrid vypuščati.

Didovi ša nepačilo 
začal už žudrati, 
nebudeš mi z mačkom 
tu rozkazovati.

My Ti nerozkazujeme 
my Ťa lem prosime, 
bo ša staryj v dymi 
obi zadusime.

Ked ša Vam nepačit 
ite za kocurom, 
abo molitvenik 
čitaj soj pid murom.

Do komory pipku 
nepidu kuriti, 
mi milačik kocur 
nemich by loviti.

Ale ked daš stara 
palinky vypiti, 
budu pipku chodil 
už na dvir kuriti.
18   Laska ša vernula
Dido z babom už  
radi ša nemali, 
tak jak pes na mačku 
na ša pozerali.

Lem ša furt hadali 
sobi nadavali, 
žeby ku starosti 
už rozum stračali?

Zrazu ša naopak 
šytko obernulo, 
jak bylo dakoli 
nazad ša vernulo.

Samy šumny slova 
už žadny nadavky 
na sidžiňa stačiť 
už im jedna lavka.

Posteli mali dvi 
jednu vyšmarili, 
oboje na jednu 
teper ša zmistili.

Lem samy dobroty 
doma soj varili, 
na nakupy do obchodu 
spoločni chodili.

Što ša Bože stalo?
jaka prišla moda, 
voďat ša popid ruky 
tak jak za moloda.

Každyj ša čudoval 

jak to dokazali,

ked posledňu dobu 

radi ša nemali.

Laska dokaže zazraky 

može nevirite? 

prite na navštevu 

potim uvirite.

Toto ša už davno 

v novinach pisalo, 

teper take dašto 

už ša stavat malo.

19   Zabludil ku vdovi
Spil ša muž do nimoty 

netrafil do domu, 

a tak klopal na dveri 

od domu do domu.

Šadi ženy muža 

svojoho doma mali, 

pjanoho jak psa 

od dver odnaňali.
Zaklopal iši na jedny 

tam mu otvorila, 

ale pjayj neznal 

že ne joho byla.

Vdova mu šykovňi 

postiľ postelila, 

vyzula, zoblekla 

perinom prikryla.

Vdova sama žyla 

iši nebyla stara, 

i pjanoho rada 

do domu prijala.

Chlop ša v noči probral 

strašni ho smedilo, 

vyjti z pid periny 

ša mu nechotilo.

Nechcel ženu buditi 

dumal že je doma, 

lipše ša rozsmotril 

zistil, že to vdova.

Pri posteli maš pivo 

možeš ša napiti, 

znalam, že Ťa bude 

nad ranom smediti.

Nichto Ťa nevidil 

miluj ša jak doma, 

Lasku potrebuje 

každa jedna vdova.

Što už mal robiti 

byli tam lem dvoje, 

nichto ho nevidil 

urobili svoje.

20   Na ocet zostala
Večur pid oblakom 

muzikanti hrali, 

paribci dvojakym 

holosom špivali.

Ale byla pišna 

im neotvorjala, 

že ona najšumniša 

tak sobi dumala.

A tak byla sama sobom 

lem ša paradila, 

od zerkadla ku zerkadlu 

jak pava chodila.

Perestali pid oblakom 

paribci špivati, 

ani muzikanti 

neprišli zahrati.

Darmo potim večur 

oblak otvorjala, 

paribkiv ani muziky 

ša nedočekala.

Byli divky šumnišy 

ta tym se zahrali, 

paribkim oblaky 

radi otvorjali.

Ostatni divčata 

davno ša vydali, 

pišnu paradnicu 

na ocet nechali.

Tota pišna što dumat 

že kvitne jak ruža, 

nejedna doplatit 

zostane bez muža.

Picha žadni nepasuje 

skromnosť treba mati, 

pišny divky nechce 

nichto hneskaj brati.

A tak sobi divky 

dobri rozdumajte, 

paribkim serdečka 

svoji otvarjajte.
21   Dobryj lisnik
Dobryj Lisnik jak farmar 

v liši soj gazduje, 

što ša v Liši dije 

denni soj sleduje.

Farmar poznat farmu

Lisnik poznat Lis, 

tot lis Lisnikovi 

ku serdečku priris.

Chvory stromy v liši 

farbom označuje, 

v tim Liši lem zdravy 

stromy nam pestuje.

Poznat každyj chodnik 

každu zakutinu, 

v tim liši perežyl 

ne jednu hodinu.

Každu jednu zmenu 

v Liši spozoruje, 

jak matir ditinu 

tak Lis ošetruje.

Znat de serny choďat 

se ša napavati, 

dravciu što ich ničat 

treba vystriľati.

Ked už veľo šnihu 

serny prikormuje, 

veľo času prez deň 

nato potrebuje.
Što je chore v Liši 

musit odstriliti, 

bo lem zdrava zvirina 

može tu prežyti.

Nemat rad pitľakiv 

i na nich poľuje, 

kantriti zvirinu 

im nedovoľuje.

Mat rad zdravyj Lis 

dobri tam gazduje, 

chto chce Lis ničiti 

naj to neprobuje.

22   Ruky hori pitľak
Stij pitľak bo striľu 

vidno Ťi ramena, 

moja puška na Ťa 

dobri namirena.

Vyjd už spoza buka 
dobri na ťa mirju, 

ked nechočeš mati 
u rameni diru.

Už jem Ťa pojimal 
staryj pitľačisko, 

robiš mi tu škodu 
jak malyj chlopčisko.

Toho zajaca zabitoho 
iši Ti daruju, 

ale posledňi raz 
pitľak Ťa varuju.

Nebudut Ti mily 
z jeleňa parohy, 

ked Ti perestriľu 
Tvoji krivy nohy.

Darilo ša Ti do teper 
se jes ňa oklamal, 

od teper už lipšyj 
pozir budu daval.

Jak poslidňu vystrahu 
zober moji slova, 
ja totu vystrahu 
vyplňu do slova.

Barz ša Ti darilo 
dovhom Ťa sledoval, 

ale v mojim Liši 

už jes dogazdoval.
De jes pušky choval 

i nato jem prišol, 

a tot buk butľavyj 

neraz jem obyšol.

Chpala kosa na kamiň 

nebudeš pitľačil, 

buď rad žem Ťa kuľkom 
z pušky nepoznačil.

Skušky sobi urob 
ked chceš poľovati, 

možeš sobi šmilo 
do lisa kračati.
23   Krasna mlynarka
Dakoli niže sela 

na vodi mlyn stojal, 

prekrasnu mlynarku 

mlynar soj vartoval.

Dobru muku molol 

chlopi tam chodili, 

iši na konskych vozoch 

zerno tam vozili.

Zvodnyj ušmiv mlynarka 

chlopim rozdavala, 

moloda iši byla 

rada srandovala.

Za muža ša vydala 

o veľo staršoho, 

ani žadny diti 

nemala od ňoho.

Nevenoval ša ji 
nerada ho mala, 
čom ša za takoho 
staroho vydavala?

Prišla velika voda 
cilyj mlyn zobrala, 
pered vodom ša moloda 
iši vybihala.

Mlynara zos mlynom 
prudka voda vžala, 
na berežku nad mlynom 
lem sama zostala.

Do sela ku teťi 
ša presťahovala, 
dobri že piňazi 
šytky z mlyna žala.

O bohati mlynarci 

vdovci ša doznali, 

o jej ruku neraz 

už ša pokušali.
Ale krasna mlynarka 

už ša nevydala, 

do smerti o tetu 

svoju ša starala.

24   Vlnit ša žytečko
Vlnit ša žytečko 

jak more zvlnene,

 pole z laskom bylo 

gazdom obrobene.

Dobru zemľu vybral 

hnojiv nešanoval, 

bohatu urodu soj 

od žytka sľuboval.

Žytko ša mu odvďačilo 

šumni vyrastalo, 

prekrasny kolosky 

povny zern malo.

Burina v nim nerosla 

čiste žytko bylo, 

vitrik slabo zadul 

a už ša vlnilo.

Žytko dozrivalo 

kolosky ša zhynali, 

bo zereňka v nich 

už podozrivali.

Kolosky po Listkoch 
červenyj mak hlaskali, 

od mala zo zemli 
spolu vyrastali.

Radisť bylo smotriti 
jak ša radi mali, 

jak jedna rodina 
spolu nažyvali.

Perestalo ša už 
žytečko vlniti, 
znalo že je zrite 
budut ho kositi.

Ani mak ani žytko 
kosy ša nebojali, 
znali že ša stritnut 
zajs tu spolu v jari.

25   Romove pišut premierovi
Pan premier pišeme

Vam z jednoj osady, 
pid Lipom barz starom 
už nemame sady.

Sady zme už vyrubali 
plyn nam tu nedali, 
gadžove do Lisa 
vstup nam zakazali.

Chatrči pan premier 
pomaly padajut, 
elektrinu, vodu 
už nam nepuščajut.

Lunik tu nechceme 
by zme ho zničili, 
derevjany domy 
by nam vystačili.

Nepotrebujeme Klausa 
mame Vas Mikulaša, 
barz Vas radi mame 
šak zme jedna rasa.

Žeby Van pan Boh dal 
pan premier zdravičko, 
bozky posylame 
na každe Vaše ličko.

Nemusime nič robiti 
piňazi davate, 
tišyt nas pan premier 
že nas radi mate.

Za komunistiv pan premier 
ťažko zme robili,

Oni do roboty 
šytkych nas nutili.

Na palinku zme nemali 
pili zme „Malagelo“, 
pak ani robitit 
barz ša nam nechcelo.

Robotu pan premier
 barz nam nehledajte, 
gadžove chcut robiti 
ta im perše dajte.

Zvyšte nam pan premier 
išu kus podporu,

Lem u Vas Romove 
vidime oporu.

Nežyjeme plano
Malagelo nepijeme, 

kvalitny palinky 

už soj kupujeme.

Gadžom platy pan premier 

netreba zvyšovati, 

žeby ste mohli Romim 

vece korun dati.
26   Ščedryj večur 

Ščedryj večur dnes 
ticho dookola, 
šidat soj rodina 
doma kolo stola.
Ľude ša nevaďat 

viny odpuščajut, 

pid rozšvičenyj stromček 

dary soj davajut.

I zvizdy tot večur 

jasniše zašvitili, 

tak jak keby z Ježiškom 

i my ša zrodili.

Jeden druhomu vinšuje 

samy laskavy slova, 

jak keby ša zrodila 

k ľuďom laska nova.

Keby taky večery 

častiše byvali, 

jak jedna rodina 

ľude by ša mali.
Radisť zavitala 
do serca každoho, 
nichto dnes nepovist 
nam slova planoho.

Z narodžiňa Ježiška 
šytky ša radujeme, 
ža ščedru večeru, darky 
mu poďakujeme.

Do domu nam kolednici 
pridut zašpivati, 
rodina po kopi 
možut sviatkovati.

Čas lasky pokoja 
mir na cilim šviti, 
taky dni by mali 
každodenny byti.

Žeby nam laska i zdravľa 
barz dovho trimali, 
to by zmes soj šytky 
zo serca želali.
27   Bocany nad morom
Leťat dva bocany

Leťat soj prez more, 
opravime hnizdo 
bude zajs jak nove.

Lem keby zme šťastňi 
more preletili, 
žeby do vlastnoho 
hnizda zme soj šili.

More bylo spokijne 
zrazu zahrmilo, 
dookola šytko 
zrazu počornilo.

Žebys ša nestratila

Lem ša trimaj mene, 
može totu burku 
štastni prežyjeme.

Zrazu ša zablislo 

ona letit k moru, 

jakoskaj čudňi mat 

skručenu holovu.
Ani z druhom svojim 

ša nerozlučila, 

vo vlnach rozburenych 

svij žyvot skončila.

Už jej neuvidit 

more jej zakrylo, 

dovho za ňom bude 

serdečko smutilo.

Smutnyj to byl let 

samomu do domu, 

od žaľu už neznal 

že de mat holovu.

Vin priletil šťastni 

plače na komiňi, 

plany ľude hnizdo 

už im zošmarili.

Nebudu hnizdo budoval 

už nemam pro koho, 

vernu ša na more 

chpadu tyž doňoho.
28   Hadali ša Osli
Hadali ša Osli 

na seli na mosti, 

tak sprosti nadavati 

dokažut lem Osli.

Perestaň choditi 

ku moji Oslici, 

dolamu ti nohy 

krivy jak klanici.

Brich ťahaš po zemli 

jak stara ropucha, 

pysky maš rozťahnuty 

od ucha do ucha.

Sersť maš vyliznutu 

jak staryj kocurisko, 

jak lampaš ti švitit 

tot krivyj zubisko.

Iši jes ša nenaučil 
porjadni hikati, 
a odvažyš ša Oslicu 
moju milovati.
Tvoji oslici ša paču 
bo nemat nič z tebe, 
ležyš kolo ňoj jak druk 
haňbit ša za tebe.

Lem chodiš po korčmoch 
spityj jak capisko, 
cilkom oduvila 
tvoja holovisko.

Oči vypučeny 

rozum perepityj, 

vypadaš jak Tchir 

napoly zohnityj.

Posmoť ša na mene, 

nekuru, nepiju, 

že mam krivy nohy 

zato neľutuju.

Ku Oslici jem chodil 

i budu choditi, 

možeš ša na holovu 

Osle postaviti.
29   Ahojte kume
Zyšli ša dvome kumove 

jeden študovanyj, 

druhyj zos gazdivstva 

jak citron vymačkanyj.
Ahojte kumičku 

dovho zme ša nevidili, 

koho mam hojiti? 

što ste ša zblaznili!

Šak ja Vam nehvarju 

žeby ste hojili, 

to my takyj panskyj 

pozdrav soj zvolili.

Slava Jsusu Christu 

kume mi pozdravte, 

a midži panami

Ahoj sobi zdravte.

Zabyli ste kume 
od korov ste vyšli, 

ta i Vy kume

 na takyj šmich zyšli?

To kume neje šmich 

to moderna doba, 

vidno, že ša trimate 

lem svoho žoloba.

Ja vidžu noviny 

asi nečitate, 

ani na televizor 

ša nepozerate.

Raz kume jem pozeral

Parlament davali, 

haňbil jem ša sam 

jak ša tam hadali.

Keby ja ša tak choval 

midži korovami, 

nikda dobre moloko 

by mi nedavali.

Aj ked rozum gazdivskyj 

my v holovni mame, 

rozumniše jak Vy hori 

gazdove koname.

30   Zlostit ša muž
Zlostit ša muž na ženu 

peče mu lem lokšy, 

žeby nedostal chuť 

na ženy molodšy.

Po obidi mu dast 

Lem vody zapiti, 

od takoj stravy nehoden 

cilyj deň robiti.

Do korčmy ho nepustit 

nemat rada pjanoho, 

chudak! nohavici 

už padajut z ňoho.

Doma sidit ticho

Ona rozkazuje, 

nohavici, košeli 

už soj sam bigľuje.

Lem ho žene do roboty 

bo Ona liniva, 

ale dobre idlo

i dvaraz by žila.

Tak robit jak somar

Ledva nohy vleče, 

pered nim i slimak 

už lechko uteče.

Šelijaky parady 

lem na ša kupuje, 

a ked choču pivo 

iši mi sanuje.

Ťažkyj žyvot chlopi 

kolo takoj ženy, 

radše ša nežente 

budete blaženy.

Nikda nemat pravdu

Ona pani v domi 

nejednu nič jak žobrak 

ša vyspal v stodoli.

Poraďte mu ľude 

što z ňom mat robiti, 

či jej mat jak mačku 

u vodi zatopiti?
31   Ťahajte koničky
Ťahajut koňi viz 
ťažko do bereha, 
gazda z voza zyšol 
pomoči im treba.

Jakoskaj na bereh 
tot viz vytlačili, 
na berežky koňi 
sobi odpočili.

Barz veľo naložyl 
koňi nevladali, 
dobri že bočniky 
iši vytrimali.

Postroj dosluhuje 
novyj by trebalo, 
ide budovati 
ale korun malo.

Može soj vybavit 
požyčku od štatu, 
žeby soj zbudoval 
porjadnišu chatu.

Stara už mat roky 
už ša rozpaduje, 
rodina velika 
vykšyj potrebuje.

Derevo narizal 
v svojim vlastnim Liši, 
šutru pisku treba 
navoziti iši.

Do teraz ho veľo 
iši nestojalo, 
na kvadry, krytinu 
korun bude malo.

Dajaku korunku 
i diti pridajut, 
synove ženaty 
dobri zarabľajut.

V seli každyj zbudovanyj 
nechcu ša haňbiti, 
cholem taky jak druhy 
choču soj zrobiti.
32   Tam za lisom
Tam za lisom smerekovym 
riky ša stričajut, 
ku tym rikam moje 
serdečko ťahajut.

Na berehu jednoj 
stoit mala chatka, 
a v ti chatki žyje 
jedna starša babka.

Žyje tam i sirota 
taka jak maľovana, 
iši malenku jej 
opustila mama.

Dobri sobi z babkom 
v chatki nažyvajut, 
korovičku jednu 
tam sobi chovajut.

Išol jem raz okolo 
korovičku pasla, 
skoro jem ošlipnul 
taka byla krasna.

Zapačila ša mi 
jak krasni špivala, 
i rika pered ňom 
ša roztancovala.

Krasavicu jem oslovil 
lem ša zašmijala, 
tak nevinni laska 
naša ša začala.

I ja byl sirota 
smutni mi barz bylo, 
teper na ňa sonce 
lasky zašvitilo.

Z našoj virnoj lasky
 babka radisť mala, 
na nas svij majetok 
prepisati dala.

Byli to krasny dni 
pri chatki nad rikom, 

barz ša tam pačilo 
našym malym diťom.
33   Zelena dubina
Zelena dubina 
jaka jes mi mila, 
už pid každym dubom 
jem soj posidila.

Ked jem byla smutna 
ku tobi jem ša vertala, 
ty moje serdečko 
se poradovala.

I ked jem vesela 
vertam ša ku tobi, 
v tvojim cholodočku 
posiditi dobri.

Ticho šumit lisťa tvoje 
žaluďi padajut, 
už ďalko čuti jak na obid 
zvony vyzvaňajut.

Jak najdu miloho 
tu budu chodila, 
zelena dubino 
ty mi porobila.

Deň ked ťa nevidžu 
barz dovhyj pro mene, 
milyj keď dakde jes 
skoro hledaj mene.

Dvoje šum dubiny 
sobi posluchame, 
jak zvony zazvoňať 
ša perežehname.

Z nami ša poraduje 
dubina zelena, 
i trava što nebyla 
nikda pokošeňa.

Zo žaluďiv milyj 
vinok soj uviju, 
z lasky tot vinočok 
Tobi podaruju.
Na zelenu dubinu 
nikda nezabudeme, 

se ša tu mileňkyj 
stričati budeme.
34   Rozkvitla fijalka
Za vodom za vodom 

rozkvitla fijalka, 

o rik može mamko 

vydam ša za Janka.

Šumnyj barz parobok 

moja mila mamko, 

bo mi ša barz pačit 

joho meno Janko.

Rychtujte mamičko 

pomaly periny, 

bo o rik už pidu 

do novoj rodiny.

Na Vas nezabudu 

radi ste ňa mali, 

dobri ste ša oňa 

od mala starali.

I na ňaňka budu 

v dobrim spominala, 

i ked nas ochabil 

keď jem byla mala.

Na novu rodinu 

budu soj zvykala, 

lem keby i svokra 

tak ňa rada mala.

Nebudu volala 

Janko ho mamičko, 

budu ho volala 

lem menom Janičko.

Ked Janičko dobryj 

ta bude i svokra, 

bude nam davala 

rady do žyvota.

A ked bude plana 

vernu ša ku Tobi, 

prituliš z Janičkom 

z laskom nas ku sobi.

Lem keby nam laska 

dovho vytrimala, 

žeby nam mamičko 

do smerti trimala.
35   Tu pid Karpatami
Prekrasna priroda 
tu pid Karpatami, 

od davna žyjeme 
pid tyma horami.

Pidkarpatsky Rusine 
i Rusnacinas zvali, 

no my tomu kraju 
se virny zostali.

Čarovna priroda 
pretkana dolinami, 

horskymi potičkami 
malymi ričkami.

Tu zme ša rodili 
tu i spočineme, 

na viky tobi kraju 
virny zostaneme.

Ťažko tu predkove 
svij chlib dorabľali, 

slabu tu urodu 
zemličky davali.

Tu ša usadili 
domy budovali, 

žytňanom solomom 
strichy zakryvali.

Derevjana cerkov 

tam mušila byti, 

bo i panu Bohu 

treba ša moliti.

Po ťažki roboti 
radi soj špivali, 

prekrasny Rusinsky 
špivanky špivali.

Kraj rodnyj na viky 
lem rodnym zostane, 
i ked zme daleko 
v serdečku ho mame.

Veľo ša zminilo 
v Pidkarpatskim kraju, 
ale nežyjeme sobi 
iši tak jak v raju.
36   Uzeňka Lavočka
Šyrokyj jaročok 
uzeňka lavočka, 
jak prez ňu perejde 
moja frajiročka.

Dakoli tu byla 
šyroka lavočka, 
jak po mosti chodila 
moja frajiročka.

Totu lavku davno 

už voda zobrala, 

prez jarok uzeňka
Lavočka zostala.

Urobľu ja zajs 

šyroku Lavočku 

pro sebe, pro Ľudi 

i pro frajiročku.

Žeby ša na ňi mohli 

Ľude obchadžati, 

ja tu budu frajirku 

se večur čekati.

Lem keby lavočka 

dovho vytrimala, 

žeby už ju voda 

vece nezobrala.

Ale voda prišla 
zajs lavočku žala, 

dobri že frajirka 
na ňi nestojala.

Nabudu už robil 
ja novu Lavočku, 

vozmu ja ku sobi 
svoju frajiročku.

Naj soj zrobit lavku 
chto tam bude chodil, 

ja poti lavočki 
už nebudu chodil.

Frajirka kolo mene 
už zme ša zobrali, 

na lavočku prez jarok 
Lem zme spominali.

37   Silvester
Zajs je tu Silvester 

končit ša jeden rik, 

ani zme nezbadali 

jak skoro nam utik.

Ročnu inventuru 

sobi urobime, 

jakyj bude dalšyj 

potim uvidime.

Zapijeme staryj 

novomu pripijeme, 

šampanskoho pohar 

sobi nalijeme.

Šťasťa i zdravičko 

znamym zaželame, 

ale jakyj bude 

to nichto nezname.

Dachto staryj prežyl 

v laski i hojnosti, 

dakomu narobil 

veliky starosti.

Ne každyj ša vydarit 

to už dobri zname, 

ale od novoho 

se vece čekame.

Šelijaky katastrofy 

byli v starim roku, 
dufajme, že nebudut 

už v tim novim roku.

Plane do Novoho roku 

už neprenašajme, 

nenavisť i zlobu 

staromu nechajme.

Naj zdravičko služyt 

každomu jednomu, 

naj laska zavitat 

do každoho domu.

Naj Litat nad nami 

holubica miru, 

že rik takyj bude 

v serci svojim viru.
38   Kraju rodnyj
Šadi do okola 

je naš rodnyj kraj, 

tu zme ša rodili 

tu pro nas byl raj.

Nezabyvaj nikda 

na maťir na vica, 

ani na tot pňak 

de rosla jalica.

Na brativ na sestry 

tu zme ša rodili, 

tu zme peršy kroky 

ditinsky robili.

Ani na lis bukovyj 

potičok što tam teče, 

na rodnyj kraj spominaj 

se sobi človeče.

Na lisny čistiny 

de solnečko hrilo, 

veľo lisnych plodiv 

na ňi ša rodilo.

Maliny, černici 

i jabka poľovy, 

na luky pid lisom 

de jas pas korovy.

Tu zme uvidili 

peršu fijaločku 

i tu zmes soj našli 

peršu frajiročku.

Šytko dookola nam 

k serdečku priroslo, 

veľo mudrych Ľudi 

u tim kraji vyroslo.

No i veľo Ľudi 

tot kraj opustilo, 

išli za robotom 

de ša lipše žylo.

Kraj rodnyj lem jeden 

se ho radi majme, 

a ked nemusime 

ho neopuščajme.

39   Bokser chvalenkar
Chvalil ša raz jeden 

jak dobri boksuje, 

z profesionalami 

už davno trenuje.

Za profesionaliv 
už bude boksoval, 

už jeden viťaznyj 
zapas vybojoval.

Problem mu nerobit 
teper žadna vaha, 

joho prava ruka 
už vytrenovana.

Ked mu šade rana 
i medveďa skolit, 

superovi v ringu 
veľo nedovolit.

I profesionali 
pred nim rešpekt majut, 

joho betonovu 
pravačku poznajut.

Amater mu povidat 
žeby ša nechvalil, 

že vin by ša ku ňomu 
do ringu postavil.

Suhlašu amater 

zrob sobi poistku, 

nebudeš mal na tvari 

žadnu cilu kistku.

Z amaterom do ringu 

zbitočni mi iti, 

dovho z Tobom ruky 

nebudu špiniti.

Amater byl chlop 

bitky ša nebojal, 

už ne jeden slavnyj 

zapas vybojoval.

Chvalenkar ša doznal 

z kym bude boksoval, 

na majstrovstvach švita 

zlato vybojoval.

Ani dovho v ringu 

ša nenabihali, 

chvalenkara na nositkach 

z ringu odnašali.

Netreba ša nikda 

zos ničim chvaliti, 

radše ša zochabme 

druhym pochvaliti.

40   Zvedava vnučka
Vnučka babky ša žviduje 

jak dakoli bylo, 

jak za socializmu 

babko ša Vam žylo?

Za socializmu rik 

trinacet mišaciu mal?

ked dido trinastyj 

se soj plat spominal?

Jak Vam bylo dobri 

trinastyj plat ste brali, 

rekreačiji, zajazdy 

zadarmo ste mali.

Jak ste potim babko 

ten trinastyj zvali?

mišac lasky ku Rusom 

tak zme ho volali.

Rusky subory tu 

hrali i špivali, 

i Rusku kuchyňu 

zme okoštovali.

Teper jak dakdi 

dvanacet zostalo, 

na toty časy bude 

lem ša spominalo.

Tak to bylo dobri 

i Maruška znala, 

ked ju v zimi na jahody 

macocha vyhnala.

Trinacet raz Marušku 

todi milovali, 

a kotryj byl dvaraz 

ta ša nepriznali.

Nežylo ša Vam plano 

dni ste prekladali, 

dakoli i v poneďiľok 

neďiľu ste mali.

Každyj režim vnučko 

dašto vydumuje, 

lem na tych chudobych 

šytko vyprobuje.

41   Dakoli i malo stačit
Dakoli i malo stačit 

povidala mama, 

uskromnyj ša što maš 

pravdu Ona mala.

Žebys nebyl holoden 

žebys mal robotu, 

potim synu v žyvoti 

nevyjdeš na psotu.

Z toho mala što maš 
daj tym što nemajut, 
todi Ti dobrotu 
se ľude uznajut.

Nežeň ša za bohatsvtom 
do zla ťa privede, 
bo bohatsvto nikda 
ku šťasťu nevede.

Maj rad ľudi kolo sebe 
nikda ša nehadaj, 
i ked jes chudobnyj 
druhym se pomahaj.

Budeš radisť mati 

z plodnoho žyvota, 

bude ťa na daleko 

obchodžati psota.
I tot najchudonišyj 

bohatym ša čuje, 

ked neje holoden 

pid strichom nočuje.

Zdravičko bohatsvto 

človeka každoho, 

dobryj pozor synku 

davaj soj na ňoho.

Tot chto mat robotu 

tot neholoduje, 

i z malo korunami 

dobri soj gazduje.

Prepich i bohatstvo 

veľo ľudi skazit, 

nejednoho infarkt 

na kolina zrazit.
42   Nerob zlo nikomu
Nerob zlo nikomu 

nichto nebude Tobi, 

nehrabaj od sebe 

se hrabaj ku sobi.

Toty hrabli što 

od sebe hrabajut, 

ta ku Tobi nikda 

nič nenahrabajut.

Takyj človek ruky 

mat obidvi livy, 

a iši ku tomu 

obidvi linivy.

Postav ša pochlopsky 

ku každi roboti, 

nebudeš za robotu 

nikda ša haňbiti.

Tot chto robit plane 

plane ša mu verne, 

aj ked sobi kabat 

naopak oberne.

Naoplatit ša na opak 

kabat obertati, 

každyj by mal čestnym 

človekom zostati.

Chto z roboty do roboty 

jak ptach prelituje, 

tot veľo v žyvoti 

soj nenagazduje.

Nič porjadni neznat 

robotu sfušuje, 

takoho človeka 

každyj odmituje.

Plane robit plane 

ta čom ho robime, 

na plane v žyvoti 

každyj doplatime.

Ale to už v ľuďoch 

tak zakorenene, 

v dakotrych na holovu 

šytko postavene.
43   Červena kalina
Ked ša rozvyvala 
červena kalina, 
todi mene mamka 
na švit porodila.

Povidala žem byla 
barz dobra divočka, 
žem mala beťarsky 
maly čorny očka.

Malo jem plakala 
v noči dobrim spala, 
malo koli ku mi 
z posteli stavala.

Rosla jem jak z vody 
z dňa na deň krasniša, 
že jem v cilim seli 
byla najšumniša.

Jak jem byla vekša 
chlopci ša mi pačili, 

už od todi ku mi 
do domu chodili.

Len ditinska laska 

z počatku to byla, 

jeden ša mi pačil 

toho jem chotila.

Krasnyj kučerjavyj 

športova postava, 

joho modry oči 

barz rada jem mala.

Pid červenom kalinom 

se zme ša stričali, 

byli zme molody 

radi zme ša mali.

Veľo raz rozkvitla 

červena kalina, 

takoho kučerjavoho 

muža jem chotila.

Na kalinu zme zabyli 

už zme byli svoji, 

žyjeme soj šťastni 

v laski i pokoji.

44   Fartuch vyšivanyj
Fartuch vyšivanyj 
moja mama mala, 
do daru dostala 
ked ša vydavala.

Šumňi vyšivanyj 
v ňim ša paradila, 
najkrajša nevista 
v tim fartuchu byla.

Fartuch sanovala 
v skriňi ho trimala, 
ked jem ša vydala 
mi ho darovala.
Ja byla paradna 
jem ša paradila, 
pro divočku svoju 
jem ho zochabila.

I divočka moja 
fartuch sanovala, 
žeby ho do daru 
divci svoji dala.

Z pokoliňa na pokoliňa 
tot fartušok chodil, 
každi jedni radisť 
veliku urobil.

Fartuch vyšli z mody 
už ich nenosili, 
fartuch vyšivanyj 
odpočival v skriňi.

Bude čekal dovho 
až pride do mody, 
do todi pereteče 
iši veľo vody.

A tak fartuch vyšivanyj 
do muzeja dali, 
žeby tam na ňoho 
ľude pozerali.

Najkrajšyj tam byl 
midži fartuchami, 
kraľom fartuchiv ho 
v tim muzeju zvali.

45   Laska sľubom spečatena
Ked ša vydavala 
muzikanti hrali, 
obidvoje šťastny 
k oltaru kračali.

Pred Bohom oboje 
sľub svij spečatili, 
až do smerti virnu 
lasku soj sľubili.

Každyj gratuloval 
byla že to slava, 
z vlastnym od oltara 
už mužom kračala.

Družbove, družičky 
ich doprovadžali, 
barz veselo bylo 
šytky soj špivali.

Hostina velika 
trvala do rana, 
nad ranom i ona 
byla ukonana.

Ale štastna byla 
veliku radisť mala, 
že takoho muža 
dobroho dostala.
Na veliku svaľbu 
hosti spominali, 
što duša račila 
šytko tam dostali.

Od dobroho jidla 
stoly ša ohynali, 
ani dobry vina 
tam nechybovali.

Každyj sobi z chuťi 
zašpival, zatancoval, 
ani molodyj par 
tancu neodolal.

Pred Bohom prišahu 
oboje trimali, 
keby až do smerti 
tak radi ša mali.

46   Rozvod
Za slobodna po hrob 
soj virnosť sľubovali, 
no ked byli svoji 
sľub nedotrimali.

Prišaha už pro nich 
nič neznamenala, 
zabyli, že pred Bohom 
slovom byla dana.

Ani dovho nežyli 
a už ša klamali, 
no dokazy na sebe 
iši lem zberali.

Iši dobri, že diti 
do teper nemali, 
chovati ich v laski 
by nedokazali.

Oheň ša rozhoril 
bili ša, hadali, 
na konec o rozvod 
oboje žadali.

Pered sudom neveru 
sobi vytykali, 
tak ša tam hadali 
až iskry litali.

Sudca ich presvidčal 
žeby ša nehadali, 
žeby na zmiriňa 
ruky soj podali.

Sud rozvod povolil 
dovod na to mali, 
neveru pred sudom 
sobi dokazali.

V žyvoti i taky 
veci ša stavajut,

až ked ša zoberut 
rozum dostavajut.
47   Svidnicke korzo
Kračat soj moloda 
po ti piši zoni, 
najmodernišyj kalap 
už mat na holovi.

V marketi ho kupila 
dovho pasovala, 
žeby v tim kalapi 
šumni vypadala.

Takyj kalap do teper 
nikda nevidila, 
na korzi nejedna 
bude zavidila.

Vidila kamaratky 
v parku debatovali, 
v tim kalapi z daleka 
už jej nepoznali.

Až ked prišla bliže 
začali hikati, 
začali z každoj strany 
kalap obzerati.

Što to jes za čudo 
na holovu zdila, 
už jes ša z toj mody 
načisto zblaznila?

Vidili zme Ťa zdaleka 
zme Ťa nepoznali, 
jak na šalenu na Ťa 
ľude pozerali.

Tak jak na maškarnyj 
ples je ša vybrala, 
abo budeš v parku 
ptachy odhaňala?

Što ša Vam nepačit 
tota nova moda? 
chcu ša paraditi 
iši jem moloda.

Od zlosti pred nima 
kalap roztorhala, 
moderny kalapy 
už nekupovala.
48   Laska nekonečna
Laska nekonečna 
na šviti panuje, 
veľo ľudi ranit 
i veľo zbližuje.
Bez lasky neje žyvot 
neštastny by zme chodili, 
keby zme jeden druhoho 
k sobi netulili.

Z laskom treba lihati 
z laskom i vstavati, 
prekažky pomože 
laska prekonati.

Što z laskom robime 
šytko ša nam darit, 
ked zme zaľubeny 
i žyvot nas bavit,.

Laska dar od Boha 
v serci jej pestujme, 
pro lasku nedospaty 
noči neľutujme.

Z lasky žyvot ša rodit 
každoho jednoho, 
tot chto mat rad lasku 
tot mat rad každoho.

Ked laskom ranime 
barz dovho nas bolit, 
ale laska pomože 
šytko perebolit.

Laska k ľuďom dobra 
i hory prenašat, 
šťasťa i nešťasťa 
dakoli prinašat.

Ale laska už taka 
netreba terpiti, 
zo vstičenom holovom 
se treba choditi.

Žeby laska cilyj žyvot 
každomu trimala, 
to každoho z nas 
velike želaňa.
49   Zaja2c i Liška
Do hlubokoj jamy 
falošna liška chpala, 
sama zostoj jamy 
by ša nedostala.

Že dachto bude išol 
barz dovho čekala, 
odrazu nad sobom 
zajaca zbadala.

Pomož mi zajačik 
skričala na ňoho, 
nebudu vam robila 
nikda nič planoho.

Pomožu ti liško 
budeš prišihala, 
že už nas po liši 
nebudeš imala?

Liška pred zajacom 
ša zaprišahala, 
zajac spustil konar 
hori ša ťahala.

Barz byla holodna 
sľub nedotrimala, 
zato žes ňa vyťah 
obid budu mala.

Zajac drylil do lišky 
liška nazad chpala, 
za falošnu prišahu 
žebys tam skonala.

Darmo ho prosila 
že lem srandovala, 
neviru ti liško 
už jez ňa sklamala.

Nebudeš už vece 
nikoho klamala, 
za žyva pomaly 
budeš tam konala.

Chto druhomu jamu kopat 
ta sam do ňoj chpade, 
jak falošna liška 
každyj tak dopade.
50   Časy ša miňajut
Jak bylo dakoli
 veľo ša zminilo, 
veľo dobrych zvykiv 
už ša vytratilo.

Už stary špivanky 
malo ša špivajut, 
molody už prednoť 
modernym davajut.

Už neje take selo 
vesele jak bylo, 
šytko u molodych 
deskaj ša stratilo.

Ľudovy zvyky, povesti 
molodych nelakajut, 
oni dnes starosti 
už inšaky majut.

I seredňa generacia 
jak keby zabyla, 
jak ša po večeroch 
po domoch schodila.

I ked chudobňi ša žylo 
barz bylo veselo, 
pri zabavi spati 
ani ša nechcelo.

Ani soj holovu 
barz nezabivali, 
tak jak teper študujut 
oni neštudovali.

Jak žyli rodiče 
tak i oni žyli, 
paradny jak teper 
todi nechodili.

Na stary zvyky dakotry 
už lem spominame, 
na kulturu predkiv 
skoro zabyvame.

Škoda že zanikat

Ľudova kultura, 
no nič nezrobime 
nastupuje nova.

51   Trome kraľove
Trome kraľove dnes 
v televiziji debatovali, 
za pjat minut dvanacet 
relaciju davali.

Radist bylo sluchati 
jak bišidovali, 
ani do reči jak zvykli 
sobi neskakali.

V svoji reči prezident 
mudro bišidoval, 
ne bohatych ale chudobnych 
ľudi obhajoval.

I tak tu mat byti

Ľude mu virili, 

zato za prezidenta 

zme soj ho zvolili.

Bišidoval za ľudi 
dvome len sluchali, 
veľo veci uznali 
za pravdu mu dali.

Chvalil ša pan premier 
jak napredujeme, 
dobry zme v Uniji 
lipše soj žyjeme.

Pan predseda parlamentu 
už ša tak nechvalil, 
nedopracovany zakony 
a parlament schvalil.

Nehnival ša na prezidenta 
že ich zvyk vertati, 
veľo z nich trebalo 
lipše predumati.

Lem premier soj dumat 
že vlada dobri robit, 
bo midži chudobnych 
barz často nechodit.

Ked chudobnym bude dobri 
nebudut nadavati, 
potim planše ani bohaty 
nebudut ša mati.
52   Šarišsko-Rusinky
Co ši už ženičko 
rozum potracila,? 
jeden zub som mal 
ta ši ho vybila.

Što už jes ženičko 
rozum potratila,? 
jeden zub jem mal 
ta jes ho vybila.

Tak jak male dzecko 
budzem pic z fľašečky, 
ta teraz vypijem 
vecej palenečky.

Jak mala ditina 
budu pil z fľašočky, 
ta teper vypiju 
vece palinočky.

Na novu protezu 
už peňeži nemam, 
už ani frajerku 
sebe nepohledam.

No novu protezu 
už piňazi nemam, 
už ani frajirku 
sobi nepohledam.

Ty nemyšli na frajerku 
šak ja ešče mlada, 
a že nemaš zuby 
ta ja temu rada.

Ty nedumaj na frajirku 
ja iši nestara, 
a že nemaš zuby
 ta ja tomu rada.

Može ci vyrošne 
ešče zub mudrosci, 
šak maš tak jak slon 
ešče zdrave kosci.

Može Ti vyrosne 
iši zub mudrosti, 
maš zdravy jak slon 
iši svoji kosti.
No vidzice Šarišani 
jak še zhodujeme,?

Vy sebe hutorice

My bešedujeme.

No vidite Šarišane 
jak ša zhodujeme,?

Vy soj hutorite

My bišidujeme.

Ale sebe spolu 
dobre naživame, 
aj Vaše aj Naše 
sebe zašpivame.

Ale sobi spolu 
dobri nažyvame, 
i Vašy i Našy 
sobi zašpivame.

I palenky vypijeme 
i še pohadame, 
ale tak jak braca 
na to zabudame.
I palinky vypjeme 
i ša pohadame, 
ale tak jak braťa 
na to zabudeme.
Špivac zname i robic

My še nestracime, 
i vo vlade rezorty 
daktore radzime.

Špivati i robiti zname

My ša nestratime, 
i vo vladi rezorty 
daktory rjadime.

53   Šipova ružička
Lem šumni rozkvitaj 
ružičko šipova, 
nebuď taka smutna 
frajiročko moja.

Pridu každyj večur 
ťa rozveseliti, 
kolo mene smutna 
nebudeš choditi.

Kebys taka byla 
se jak ja vesela, 
zašpivali by zme 
večur sered sela.

Žeby Ľude znali 
že ša radi mame, 
zato sobi spolu 
veselo špivame.

Smutok Tvoj kraši 
nijak nepasuje, 
lem ked jes vesela 
serce ša raduje.
Naj soj smuťat toty 
što lasku nemajut, 
my už svoju našli 
oni naj hledajut.

Nebudeme my dvoje 
nikda zasmučeny, 
jak šipova ružička 
se rozveseleny.

Ku molodym jak my 
smutok nepasuje, 
ked molody smutny 
dašto im chybuje.

Ružička šipova 
bude ša rozvijala, 
nas veselosť bude 
se dovho trimala.

Radujme ša zo žyvota 
žyvot pro každoho, 
ani vin nemat rad 
človeka smutnoho.

54   Bityj dido
Dido babu imat 
zos mitlom po dvori, 
byl pjanyj, hdarila ho 
z horcom po holovi.

Kocur utik na jabliň 
smotrit što ša dije, 
lem ji daj porjadni 
bo i mene bije!

Mene včera jak Ty dnes 
zos mitlom imala, 
bo smetanka ša mi 
barz dobri lizala.

Vylizal jem smetanku 
zato ňa vybila, 
a Tobi na holovi 
tot hornec rozbila.

Lem mačku mat rada 
jak diti ša hrajut, 
a nam ša porjadni 
naisti nedajut.

Do komory ňa zapevat 
myšy vyjimati, 
ale mačku do komory 
mi nechoče dati.

Zeprijme ich do komory 
naj myšy imajut, 
a nam rozumnišym 
naj už pokij dajut.

Dido vybil babu 
jak pes skomynčala, 
kolo ňoi i mačka 
od žaľu mňaučala.

Teper myšy po komori 
budete imati, 
my z didom budeme 
v korčmi popivati.

55   Molodu ňa vydali
Iši lem visemnacet 
rokiv ňa čekali, 
taku molodu rodiče 
už ňa vydavali.

Jak dakoli i teper 
za bohatstvom ša hnali, 
bohatyj ša nukal 
ta tomu ňa dali.

Chodil do nas bohatyj 
jem ša mu pačila, 
že ňa vozme za ženu 
kebym ho chotila.

O dešat rokiv bohač 
byl od mene staršyj, 
nebyl Vin škaredyj 
no ani najkrajšyj.

Joho i moji rodiče 
svaľbu nam zrobili, 
krasnu vilku v misti 
do daru kupili.

A tak zme pomaly 
na sebe zvykali, 
korun bylo veľo 
zme ša nestarali.

Žem moloda ša vydavala 
jem neľutovala, 
Vin mal mene rad 
i ja joho mala.

Pak prišli ditočky 
radisť zme z nich mali, 
no najvekša byla 
ked už študovali.

Radisť nam robili 
nič im nechybovalo, 
dobri na vysoki 
ša im študovalo.
Take šťasťa v žyvoti 
nekažda z Vas mala, 
žeby dobroho i bohatoho 
muža sobi vzala.
56   Pravda zviťazit
Dajme pravdi pravomoc 
naj ona rozhoduje, 
posaďme jej na tron 
naj jak kraľ panuje.

Podporujme jej na troni 
žeby panovala, 
každy nepravdu kruto 
žeby potrestala.

Žeby zlu nedovolila 
ani vykličiti, 
take zlo v zarodku 
už treba ničiti.

Dobri by ša ľude 
dobri by nam žylo, 
keby ciganstva i zla 
na šviti nebylo.

Na každim kroku by nas 
lem pravda stričala, 
šytko zlo do pekla 
by povyhaňala.

Ľude by zabyli 
na šytko što plane, 
nepoznali by nikda 
što to slovo „klame!“

Lem by zme čitali 
jak dakoli klamali, 
ľude proti sobi 
často bojovali.

Jak dakoli zla, podvody 
na šviti panovali, 
to by zme ša už 
lem z knižok doznali.

Či tak dakoli bude 
lem od nas zaležyt, 
dajme pravdi pravomoc 
jaka ji naležyt.

Pravda by nemala 
nikoho sklamati, 
no za čistu pravdu 
treba bojovati.

57   Zadumala ša baba
Rozdumuje stara baba 
što by vydumala, 
dovho rozmyšlala 
nič nevydumala.

Žviduje ša jej muž 
što tak rozdumuješ?

što jes nenagazdovala 
už nenagazduješ.

Zadumala jem ša 
nad svojim žyvotom, 
jak jem zberala koprivu 
dakoli pid plotom.
Tak zme ša trapili 
nič nenašporili, 
pri tim cilyj žyvot 
ťažko zme robili.

Ťažko zme robili 
nič z toho nemame, 
iši dobri, že strichu 
nad holovom mame.

Až plakati ša choče 
jak bidni zme žyli, 
iši dobri, že chvoroby 
se nas obchodili.

Teper kuščik lipše 
mužu soj žyjeme, 
i ked malyj dochodok 
ale ho bereme.

Na stravu nam stačit 
plynom netopime, 
ani elektrinom 
veľo nešvitime.

Lachy nekupujeme 
dajak dokapeme, 
jak vidžu lipšoho 
ša nedožyjeme.
Ale ša radujme 
že iši zme spolu, 
i u diti mame 
veliku oporu.

58   Stritli ša po roku
Zyšli ša dvi ženy 
dovho ša nevidili, 
na piši zoni v misti 
obi ša stritili.

Jak u žen je zvykom 
ša pocilovali, 
do korotkoj reči 
obidvi ša dali.
Od davna povidat jedna 
zme ša nevidili, 
presni pered rokom 
zme ša tu stritili.

Za tot rik určiti 
veľo ša zminilo, 
ole ša mi pochvaľ

jak ša Ti vodilo?

Povidaš, že pred rokom 
zme ša tu stritili?

pamjatam jak dovho 
zme tu hovorili.

Tri spoji do domu 
todi jem zmeškala, 
tot datum barz dobri 
jem zapamjatala.

Dneskaj budu stručna 
nič novoho doma.

Jdu do dochtora 
bolit ňa holova.
Jaka to nahoda 
obi tam ideme, 
dnes spoji nezmeškaš 
soj pobišidujeme.

Dovho bišidovali 
soj poklebetili, 
može o rik u dochtora 
znovu ša stritili.

I my taky chlopi 
soj poklebetime, 
neraz dovhy hodiny 
v korčmi presidime.
59   Lisy našy Lisy
Lisy našy lisy 
zme Vas nešetrili, 
i keď netrebalo 
ta zme Vas kantrili.

Burky i požary 
veľo vas zničili, 
ani my jak treba 
zme vas nešetrili.

Lem holy rubaňi 
po vas zostavajut, 
perehnity pňaky 
po nich ša vaľajut.

Starostlivosť lipšu 
by ste zaslužyli, 
od koli rosnete 
se ste nam služyli.

Prirodnym katastrofam 
nemožeme zabraniti, 
možeme ošetrovati 
možeme saditi.

Veľo raz neopatrnoťou 
ohen založyme, 
ne lem vam i sobi 
škody narobime.

Potim smutnyj pohľad 
na polomy, spaleniska, 
no najhorše ked to 
uvidime zblizka.

Šytko je tam mertve 
šytko tam zhorilo, 
chto mat rad lis každoho 
serce zabolilo.

Barz veľo namahy 
treba vynaložyti, 
vidit ša nemožne 
tot lis obnoviti.

Lis naše bohatsvto 
ho potrebujeme, 
čom sobi ho ľude 
čom nesanujeme?
60   Ked Ťa trapit smutok
Ked Ťa trapit smutok 
špivu by to chcelo, 
smutok od Ťa vteče 
nemat rad veselo.

Tam de je veselo 
smutok misce nemat, 
bo smutok lem smutok 
se sobi pohledat.

Tam de vece smuťat 
ta tam nešpivajme, 
tot smutok i my 
z nima prežyvajme.

V žyvoti vesely 
i smutny dni byvajut, 
raz taky, raz taky 
často ša stredajut.

Chto mat veselu povahu 
a rad ša zašmije, 
takomu človeku 
barz dobri ša žyje.

Nerobit ťažkosti 
sobi zos ničoho, 
i ostatnim ľuďom 
dobri kolo ňoho.

Zastavit ša zašmije 
okolo každoho, 
zato smutok povahu 
nenavidit joho.

Taku povahu z nas 
každyj može mati, 
netreba soj maličkosti 
až tak k sercu brati.

Smutnoho, zadumanoho 
nichto nemat rad, 
zato smutok naj nebude 
nikda Vaš kamarat.

Naj veselosť ša Vas trimat 
se na každim kroku, 
naj začinat peršym dňom 
v každim novim roku.
61   Pohnival ša kiň
Pohnival ša kiň 
na gazdu svojoho, 
že ša dosť v žyvoti 
narobil na ňoho.

Ťažky vozy ťahal 
ani ho nesanoval, 
ani dobrym vivsom 
ho neprikrmoval.

Zos potoka buky 
ťažky vyťihoval, 
neraz ostryj batich 
na mi vyproboval.

Narobili zme ša ťažko 
barz ťažko ťahali, 
vece nebudeme 
my nezme somari.

Dneskaj nova doba 
každyj špekuluje, 
od ťažkoj roboty 
ruky odťihuje.

Ani ja nebudu 
už na gazdu ťahal, 
v misti jazdecku školu 
už budu zakladal.

Koňiv jem nazhaňal 
ja budu šefoval, 
piňazi jak šmiťa 
lem budu rachoval.

Jazdeckyj areal 
kupil jem za babku, 
schatraly budovy 
dal jem do porjadku.

Ľude budut pozerati 
jak krasni bihame, 
jak šytky prekažky 
lechko zdolavame.

I gazda ked pride 
bude ša čudoval, 
jakyj u mene talent 
a Vin ňa mordoval.
62   Diamantova svaľba
Dido z babom od rana 
pokoja nemajut, 
najkrajše oblečiňa 
po skriňoch hledajut.

Diamantovu svaľbu 
dnes budut slaviti, 
a to už je dovod 
ša vyparaditi.

Zyjde ša cila rodina 
pozvanky poslali, 
i do radia špivanku 
zahrati im dali.

Poschodili ša šytky 
dovho tak nebyli, 
dakotry spoza hranic 
malo tu chodili.
Nebyla to svaľba 
taka jak za moloda, 
no ani na diamantovi 
nepila ša voda.

Diti, nevisty, žaťove 
ich obdarovali, 
malo kotry udalosti 
takoj ša dočekali.

Vnučata ich obcilovali 
mnohaja lit zašpivali, 
po skinčiňu „horko“! 
šytky zakričali.

Dido tak jak za moloda 
babu pociloval, 
bajusy jak staryj kocur 
dovho oblizoval.

Jaka byla svadobna noč?

diti ša žvidovali, 
ani ša nežvidujte 
postiľ zme zlamali.

Tak jak perša byla 
tota už nebude, 
ale pid perinom nam 
obom dobri bude.

Dnes dijamantovoj 
malo chto ša dožyje, 
čim dale ta ľudstvo 
už korotše žyje.
63   Diti radisť i starisť
Diti radisť i starisť 
ťažko ša chovajut, 
neštastny manžele 
što diti nemajut.

Radisť i starosti 
diti prinašajut, 
ale radisť pozerati 
jak nam dorastajut.

Dakotry rodiny 
veľo diti majut, 
dachto ťažko chovat dvoje 
Oni vychovajut.

Diiti ša radi hrajut 
šytko porozmitovane, 
nejedno po zadočku 
variškom dostane.

Ale to sut diti 
barz hrava povaha, 
nemal by ša hnivati

Otec ani Mama.

Najzlatišy ked pomaly 
do reči ša puščajut, 
po ditinsky veci 
svoji nazyvajut.

No rodiče im rozumľat 
što im povidajut, 
neuvedomjat sobi 
že im pomahajut.

Slova, hava, papati 
my ich naučili, 
keby zme povili spravni 
tak by hovorili.

Škola ich naučit 
spravni vyslovnosti, 
zato sobi nerobime 
barz z toho starosti.
I my tak začinali 
i z nas ša šmijali, 
ked namisto „ruka“ 
„luka“ zme povidali.

I oni ža dožyjut 
svojoj dospelosti, 
bude kolo nich treba 
veľo iši terpezlivosti.
64   Vitaminy zdravy
Chto ist vitaminy 
tot je odolnišyj, 
chodit sobi zdravyj 
je pohyblivišyj.

Chto masnotami, maškrtami 
prez deň ša napchavat, 
tot večur v posteli 
barz ťažko zaspavat.

Neprijemny sny 
v noči ša snivajut, 
šytky časti tila 
vahu priberajut.

Barz ťažko z posteli 
rano ša mu stavat, 
pomaly obuti 
ani ša nevladat.

Rychlo ša unavit 
ťažko mu dychati, 
pri roboti musit 
často odpočivati.

Žaludok rozťahnutyj 
isti mu smakuje, 
neje mu pomoči 
zdravja sobi psuje.

Na dochtora takyj 
často odkazanyj, 
tilo preidžene 
je jak dolamanyj.

Preidžanim sobi 
privodit chvorobu, 
od kotroj nedaleko 
može mat do hrobu.

Ale iši mat šancu 
zlozvyk zochabiti, 
mal by z času na čas 
tverdo popostiti.

Vitaminy denni 
vodu mineralnu, 
ale vahu už nebude 
nikda mal normalnu.
65   Tverda ošiň
Duje vitor studenyj 
z hory od skalnoho, 
treba už čekati 
času cholodnoho.

Lisťa litat po liši 
stelit pid stromami, 
ked po nich kračame 
šusťat pid nohami.

Tverda Ošiň nastala 
šytko ša sťahuje, 
každyj ša na zimu 
v liši pripravuje.

Veverička do hnizda 
mochu nanosila, 
do komorok orišky 
zrily nanosila.

I liška soj noru 
kuščik zateplila, 
bo prez lito veľo dir 
do ňoj narobila.

Teper stačit jedna 
ostatňi zakryla, 
zasoby dajaky 
už sobi zrobila.

V ďirach stromiv dajak 
ptachy prezimujut, 
ani oni zimi 
barz ša neradujut.

Serny ša nemajut 
už kadi chovati, 
no i ležoviska 
treba zrychtovati.

Ked už veľo šnihu 
slabyj pohyb v liši, 
no lisťa na konaroch 
obhryzajut iši.

Poľovnici každu zimu 
ša o nich starajut, 
divjakom i sernam 
krmivo davajut.

66   Moji koničky
Pero, tušky, farby, štetec 
jak sestryj i braťa, 
od maloho ditinstva 
moji kamaraťa.
Rad jem čital šytko 
što prišlo pid ruky, 
toto što ňa bavilo 
robili moji ruky.

Dobri jem ša učil 
šytko ňa lakalo, 
cestovati švitom 
strašňi ňa ťahalo.
Veľo jem pochodil 
ne šytko ša splnilo, 
ale pisaňa, maľovaňa 
ňa nezochabilo.

Veľo jem obrazkiv 
od mala namaľoval, 
študovati vytvarnictvo 
už jem ša rychtoval.

Ale žyvot ša obertat 
minit i čaruje, 
ne šytko ša splnit 
što človek planuje.

Nepišu, nemaľuju 
pro nijaku slavu, 
lem pro svoje poťišiňa 
mam z toho zabavu.

Každyj dašto zberat 
mat svoho konička, 
mij koničok maľovaňa 
i dobra basnička.

Mam radisť i z toho 
ked v rodini čitajut, 
Oni moji kritici 
rady mi davajut.

Nechcu žeby tota zaľuba 
už ňa opustila, 
inšaka robota na dochodku 
by ňa nebavila.
67   Dvi Katariny
Zyšli ša dvi Katariny 
v liši kolo jazera, 
jedna byla z mista 
a druha zo sela.

Taka velika voda? 
takum nevidila, 
povidala z mista 
druha Katarina.

To nevelika voda 
to naše jazero, 
zo sela tu chodime 
a je nam veselo.

Voda v ňim tepleňka 
poď ša okupame, 
jazero nehluboke 
sobi zaplaveme.

Ja tu plavky nemam 
budu pozerala, 
ja soj budu na kraju 
nožičky mačala.

A Ty ša nehaňbiš 

v spodnički kupati?

što ked pridut chlopci?

budut pozerati.

My netak jak Vy v misti 
my plavky nemame, 
my ša tak v jazeri 
z chlopcami kupame.

Posmoť chlopci idut 
spolu z ďivčatami, 
bez plavok ša možeš 
tu kupati z nami.
A nebylo koli 
byla zoblečena, 
čom bym ša hanbila 
paribkiv zo sela.

Spolu ša kupali 
skoro do večera, 
barz im bylo dobri 
okolo jazera.

68   Zahraj mi hudačku
Zahraj mi hudačku 
na totu fujaročku, 
hneskaj mi veselo 
už mam frajiročku.

Budeš hral do rana 
lem na notu moju, 
ked peňažeňku svoju 
pred Tobom otvorju.

Konečni ša na ňa 
šťasťa zašmijalo, 
i divča ked vidilo 
na ňa zažmurkalo.

Dobri už podnikam 
dobri rozdumuju, 
druhy na ňa robľat 
ja už im šefuju.

Ne každomu ša darit 
jak mi ša začalo, 
dobryj podnik jem kupil 
za piňazi malo.

Veľo mam piňazi 
čom bym ich sanoval, 
ne zato tot podnik 
sobi jem kupoval.

Šumny ženy, dobre jidlo 
už sobi dovoľu, 
kupľu jachtu i vilu 
postavľu pri morju.

Bohatstvo bym nemal 
keby ne mij stryko, 
dovho je vo vladi 
mat dobre koryto.

Nezaviďte mi bohatstvo 
stryka už stihajut, 
i ostatňich pri korytach 
skadi na to majut.

Ked ho odvolajut 
bohatstvo už mame, 
jak žyjut ostatni 
my ša nestarame.
69   Trestaj Bože podvodnikiv
Stridajut ša storočia 
miňat ša i ľude, 
každyj z nas dufame 
že už lipše bude.
Nastala moderna doba

Ľude ša nezlipšujut, 
vo veľo časťach švita 

Ľude holodujut.

Na jedni straňi prepich 

na druhi chudoba, 

nemala by byti taka

už moderna doba.

Se ša dakde bojuje

Ľude umerajut, 
i prirodny katastrofy 
strach nam nahaňajut.

K ciľu svojomu idut 
dakotry prez mrtvoly, 
ne chudobny ľude 
ale mudry holovy.

Žeby každomu dobri bylo 
na to nepozerajut, 

Laska k ľuďom im čudža 
už jej nepoznajut.

Pid šytko zlo v žyvoti 
človek ša pidpišuje, 
krade, vraždit, podvadžat 
zlobu rozšyruje.
Každyj hrabe ku sobi 
bidnomu nepomože, 
čom netrestaš kruto 
takych ľudi Bože?

Nerobľat jak kažeš 
iši Ťa vyšmijut, 
tak sobi dakotry 
tu bohaty žyjut.

Tvoji zapoviďi Božy 
už nedotrimujut, 
vlastny zakony svoji 
sobi vydumujut.

De opačni každyj ťahat 
tam dobri nebude, 
tam zlo neistota 
panovati bude.

Ta už raz pochopme 
že plano robime, 
bo skoro dobrotu 
tu neuvidime.
